
Mozzjoni għal riżoluzzjoni tal-Parlament Ewropew dwar it-twaqqif ta' Aġenzija 
Ewropea għad-Drittijiet tar-Roma

Il-Parlament Ewropew,

– wara li kkunsidra l-Artikolu 113 tar-Regoli ta' Proċedura tiegħu,

A. billi l-popolazzjoni Roma hija waħda mill-ikbar komunitajiet ta' minoranza fl-UE u l-
kwistjoni tikkonċerna l-Istati Membri tal-UE kollha u għandha tiġi inkluża fil-politiki 
Ewropej kollha,

B. billi l-politiki rigward il-popolazzjoni Roma jistgħu biss jiksbu effetti strutturali u dejjiema 
permezz ta' koordinament strateġiku istituzzjonalizzat,

C. billi l-Parlament Ewropew attwalment qiegħed jiżviluppa strateġija għall-UE kollha dwar 
ir-Roma,

D. billi strateġija koerenti, koeżiva u effettiva dwar il-minoranza Roma tkun tista' tibbenefika 
mit-twaqqif ta' punt fokali istituzzjonali ddelegat biex jimmaniġġa kull politika Ewropea 
ta' dan it-tip,

1. Jitlob għat-twaqqif ta' Aġenzija Ewropea għad-Drittijiet tar-Roma, li l-kwartieri ġenerali 
tagħha jkunu f'wieħed mill-Istati Membri fejn joqogħdu numru sinifikanti ta' ċittadini 
Roma;

2. Jikkunsidra li l-aġenzija proposta għandha tkun mogħtija d-dmir li tissorvelja l-
implimentazzjoni tal-Istrateġija proposta tal-UE dwar ir-Roma billi, fost l-oħrajn, tiġbor u 
tikkonsolida d-dejta dwar id-drittijiet tar-Roma, u timmoniterja s-sitwazzjoni tar-Roma 
madwar l-Ewropa u tiżviluppa proposti li jippromwovu l-inklużjoni;

3. Jitlob għall-inklużjoni fl-Istrateġija tal-UE dwar ir-Roma ta' referenza għall-bżonn li tiġi 
mwaqqfa l-aġenzija proposta;

4. Jistieden lill-Kummissjoni biex tressaq proposta għat-twaqqif tal-aġenzija proposta.


